
二零二四至二零二五年度香港科技大學學生會工學院學生會



回想起一年前嘅我哋組成Experior呢支內閣，大家由對

學生會嘅運作一無所知，去到而家會互相合作、一齊籌備

活動，大家都成長咗唔少。相信呢一年上莊拼搏嘅青春日

子會成為我哋大學生活裏面一段珍貴而難忘嘅回憶。

一路上好多謝大家嘅支持，我哋先可以舉辦到咁多活動

，服務member。希望大家鍾意同享受我哋搞嘅活動。

話咁快我哋嘅莊期完結喇。我哋整咗一份年度回顧，記

錄第三十屆工學院學生會嘅點點滴滴，回顧一下大家共

同創造嘅回憶。

我都想藉呢個機會鼓勵下一屆嘅工學院學生會內閣

Epitome，希望你哋嚟緊上莊順順利利，遇到任何困難

時記得有我哋一班上莊作為你哋嘅後盾，加油！

編者的話

Jasmine Kwok
Publication Secretary

The Engineering Students’ Union, HKUSTSU, Session 2024-2025



工程

第三十屆香港科技大學學生會工學院學生會幹事



30th year

Inauguration Ceremony

Welfare Delivery I

Orientation Camp

Orientation Week
Welcoming Dinner
Sub-Committee Function

Joint Union Sports 
Tournament (basketball)

Welfare Delivery II



Experior
Promotion Period

回想返Pro-P嗰陣，我哋唔單止要坐booth、hold遊戲、宣傳
自己內閣，仲要喺坐booth外嘅時間諗game同整game。嗰兩
個星期真係又忙又攰但又充實。全靠有上莊嘅幫忙同埋
members嘅支持支撐住我哋，我哋先有動力搞好Pro-P。

Experior好榮幸可以喺嗰兩個星期得到大家嘅支持同肯定。有
大家，先有我哋呢一年同大家一齊渡過每一個活動。





Inauguration Ceremony

呢個係我哋第一個搞嘅大型活動，大家都花咗唔少時間同心
機去籌備。由邀請嘉賓、設計背景板同souven、book場、搵
sponsor等等，我哋深深體會到籌備活動背後係需要幾多心
血同功夫。雖然喺準備嘅過程，大家有唔同嘅意見，但最後
我哋都學識互相溝通同合作，令到活動可以順利舉行。好多
謝各位嘉賓嚟見證我哋嘅就職典禮。

過咗呢一日，我哋準備正式上莊喇！





Welfare Delivery I

作為我哋ESU member，又點少得福利呢？今年我哋準備咗
頸枕，等大家溫書溫到攰嗰陣，可以放鬆唞吓。我哋仲準備
咗杯墊，咁就唔使驚一路溫書一路飲嘢嘅時候整污糟張枱啦
～仲有唔少sponsored items，例如零食、嘢飲、護膚品、
coupon等大家攞㗎。希望各位members會鍾意我哋準備嘅
welfare package啦～



Orientation Camp

去到一年裹面最精彩嘅活動——OCamp喇。我哋嘅OCamp唔
單止有mass game同pub night，仲有水game、bbq同真火
campfire。係唔係好掛住暑假嗰陣呢～雖然我哋搞嘅OCamp
並非十全十美，但希望透過呢個OCamp，我哋可以令一班
freshmen喺呢三日兩夜留下難忘嘅回憶，同埋幫佢哋識到新
朋友、融入ust。大家可以喺大合照度，睇吓見唔見到自己嘅
身影呢～





話咁快新學年又開始喇，除咗每年都有賣嘅soc紙、soc file
同T-shirt，我哋仲設計咗實用與美觀並存嘅電腦袋！同時我
哋亦招收各位啱啱入嚟科大嘅freshmen bb做member，除
咗可以用會員價買我哋嘅soc product，仲可以享受好多唔同
嘅福利添！心動不如行動，如果大家仲未join member嘅就
快啲去啦！

Orientation Week



Welcoming Dinner

OCamp完咗之後，係咪好掛住嗰陣時嘅快樂時光？唔緊要，
我哋準備咗Welcoming Dinner大re-u，俾大家同返一班
omate同組爸媽重聚，仲可以同其他組一齊玩。冇join我哋
OCamp嘅朋友仔都可以嚟玩同識吓新朋友㗎！除咗有好飲、
好食，仲有刺激好玩嘅遊戲，更加唔少得大抽獎！Ocamp嘅
回憶係咪即刻返晒嚟呢～希望大家喺呢個校服P玩得開心喇！





Sub-Committee Function

講到大學五件事，相信各位freshmen都略有所聞，而其中上
莊就一定係重中之重啦。而Sub-Committee Function 就係
為此而設，俾大家體驗下上莊嘅感覺。喺依個活動裏面，大
家可以嘗試點樣同其他新認識嘅同學仔合作，一齊搞一個攤
位畀其他人玩。同一時間Exco亦都會分享一下自己嘅經歷，
同大家講吓點分工合作、建立有效嘅團隊溝通。除咗一啲實
用嘅技能之外，仲可以識到一班志同道合嘅朋友㗎！





JUST (Basketball)

今年我哋同BSU有乒乓波比賽，分別有男單、女單、男雙、
女雙，混雙。各位運動員都出盡120%精力去比賽，展現自己
高超嘅球技同良好嘅競技精神。



Welfare Delivery II

又嚟到ESU第二個Welfare
Delivery喇，今次我哋設計
咗幾款靚靚鎖匙扣，仲準備
咗叉電線俾大家，等大家可
以一路叉電一路溫書。仲有
唔同嘅sponsored items送
俾各位members㗎。大家記
得唔好錯過我哋嘅Welfare
Delivery喇。



莊員感想
LAM Yat (Marco)
External Vice-President

但係yr1嘅我依然keep住一個熱血嘅心，抱著咩都試下嘅心態，喺自己仲有時間可以探
索個陣搞多啲大型嘅event，例如inaug、Ocamp咁呢啲一生人只會搞一次嘅活動，唔去
就會留底遺憾嘅心態，所以就再一次上返莊。
上莊要經歷嘅野有好多，要喺定期內完成到set嘅目標，完成唔到要即刻諗backup plan
等等。而喺我地新莊搞嘅第一個event inaug，大家一開頭都唔清楚自己嘅定位嘅時候，
第一次做PIC嘅莊員都好驚，好多野都同自己預期有太多出入，自然自己嘅情緒都到咗臨
界點。喺嗰陣趕住搞inaug之際，我代替咗EV嘅位，完成埋Fabian未完成嘅工作。雖然過
程中時間非常倉猝，但係我同我啲莊員都可以喺咁短嘅時間完成埋其餘嘅準備工作，已
經不可思議。
不過對比起inaug，相信搞Ocamp會係我呢個莊期入邊最難忘嘅回憶。由籌備到camp開
始前，全程都非常緊張。
我驚會搞得唔好睇，所以都會好着緊每次嘅籌備。作為Ocamp主要搞手之一，要策劃之
餘亦都需要其他人嘅行動，好多謝所有莊員喺我叫佢地一齊幫手嗰陣都會應我，唔理咩
情況，可能要通宵過夜，可能純粹特登返嚟一轉，可能自己病咗，都會盡佢哋嘅能力一
齊幫手搞掂佢，已經係好感激。回顧返全個Ocamp，大家嘅comment係positive我已經
心滿意足。
呢次Ocamp有正面嘅comment，一定唔止係我同我嘅莊員嘅付出，係有一班會主動返嚟
幫手嘅上莊、有一班好撐場嘅朋友、有一班唔理風雨點都會盡力玩嘅FM，同埋有一個人
——無時無刻都照顧住我嘅心情嘅女朋友，所有嘢加埋一齊先至造就到一次咁難忘、充
滿回憶嘅Ocamp。
回顧當初，曾經有無數個念頭諗住放棄，可能係同莊員有唔同嘅意見同埋目標，可能有
時有啲位非常無助，或者係種種未做完嘅莊務覺得好辛苦，但係種種嘅難關都難唔到我
同我嘅莊員。大家逐步逐步去解決，最尾都有一個唔錯嘅收穫，做到我哋上莊前期望嘅
目標，亦都搵到一班有上進心、唔錯嘅下莊。
AGM正職完結，呢一年30嘅莊期都正式完結。好多謝呢一年陪伴住我嘅每一個人，冇你
哋嘅行動同鼓勵，相信我哋有好多主要嘅function都搞唔到。再一次多謝每一位上莊、
每一位朋友、我嘅女朋友，同埋自己。我嘅莊期正式完結，多謝大家！

一開頭只係懷著嘗試嘅心態上莊，冇諗過最
尾會係莊嘅每一個位都好執着，好想做好佢
咁嘅心態上莊。
諗返起yr1嘅我喺Pro P期間都唔係好care個
攤位，有理冇理，得閒先過去promote下，
最盡力個位都係前一日辛辛苦苦咁通宵整個
LED banner，之後都冇咩點認真過。去到完
fall sem期間，因為自己覺得未搵到好啱一齊
上莊嘅夥伴，就一度quit左莊一段時間。



CHEUNG Ho Ching (Ryan)
Internal Secretary and External Secretary

Financial Secretary
CHEUNG Ka Hin (Alvin)

只是萌生了踏上臺階的念頭，卻發現臺階上是急
速的河流，回首，身後已是萬丈深淵。我只是一
介平凡人，走著平凡之路。徘徊著的，在路上
的，我決心上莊，就是認爲我的路太平凡了。
身負重任，眼前的河流洶湧澎湃，身後的懸崖亦
是無底深淵。望著同伴們挨個挨個被河水衝走，

退步落入深淵，我猶豫不決。我該踏出這一步嗎？長夜蒼茫莫測，恆星亙古不變。
我，卻想衝破這漫漫長夜，改變這耀眼恆星。總有些抉擇，無關勝負。我爲了證明
什麼？我想變成什麼？平凡又孤單的我，當真能改變嗎？
冒著赴死的心，緩緩踏出的右腳，卻踩在了木板橋上。只見同伴們扛著巨木，向河
流對岸慢慢築橋而去。原來我並非孤單一人，我卻差點就溺死在幻想之中。現在我
到達了彼岸，驀然回首，卻覺得自己與衆不同了。平凡的我，平凡的你們，變成與
衆不同的我，與衆不同的你們。這是一段旅程，平凡的我踏上了這座橋，與衆不同
的我們一起跨過了這條河流。但願後人也能乘此橋梁，向彼岸的方向走去。
其實，有何平凡不平凡之説？現在我回到了平凡之路，做回我平凡的自己。
Despite everything, it’s still you.

估唔到咁快就已經過咗一年，我哋已經一齊搞過咁多個fucntions，時
間真係過得好快好快，好啦我都唔講咁多廢話，其實真係幾開心認識
到你哋班friend，雖然你哋都傻傻哋，但係一齊傻落去都幾好玩！最後
一定係要多謝marco sir全年carry，只能夠講無marco就無30啦！



KWOK Siu Man (Jasmine)

LIU Sung Him (Joseph)

Publication Secretary

Welfare Secretary

完咗OCamp之後，時間過得好快，不知不覺間原來已經對住呢班莊員對咗
成年幾。喺呢一年莊期，我哋搞咗唔少活動，都經歷咗唔少嘢，當中有好
有唔好，但總算完成咗我哋三十嘅莊期。好多謝一年前嘅自己做咗上莊呢
個決定。呢一年自問自己成長咗唔少，仲記得同一班莊員一齊笑過、喊
過、嗌過交、通過宵，呢啲點點滴滴，相信將來諗返，都會係我大學生涯
入面一段珍貴嘅回憶。雖然呢班莊員做嘢又慢、講嘢又mean、又成日遲
到... (下刪一千字)(講笑:3)但係好感激每個莊員嘅包容同幫助，有大家先
有三十。多謝三十！落莊快樂～

終於落莊啦，真係百感交集！多謝各位莊員喺呢一年同我一齊並肩作戰，
由pro p通宵整燈牌、到ocamp、再到識下莊，每一幕都係回憶。記得我哋
每次function都要捱更抵夜，急急腳執好啲package；又試過好多次傾唔掂
數有不愉快事件，但最後都係13條友一齊落莊。最感動係見到大家由唔熟
變到好似屋企人咁，wel d個陣大家又好齊心合力咁幫我哋promote。雖然
我哋未必係最合作嘅一屆，但至少都算完成咗成個莊期。期待下莊可以帶
來啲咩新改變～



HA Wai Ching (WaiWai)
General Secretary

Sports Secretary
NG Ka Chai (Dash)

多謝各位莊員同上莊，祝下莊們上莊愉快。

相逢不可欺，偶然如飄蓬；於道各努力，千里自同風。



CHENG Chung Hei (Fabian)

LAU Chun Yin (Billy)

Marketing Secretary

Academic Secretary

上咗一年莊，同各位莊員經歷咗好多唔同嘅起起跌跌，人事變動，突
發事件，爭執...，自問當中都有唔少嘅成長，學識咗點樣帶動人一齊
向同一個目標前進，學識咗點樣處理衝突矛盾，更甚係學識咗點樣可
以接受自己同人嘅唔完美。多謝上莊同埋各位莊員無論如何喺困難出
現嘅時候都伸出援手，只可以講冇任何一位嘅幫助都冇辦法成事，最
後想講嘅係多謝每一位幫過小弟嘅人，love y’all

多謝大家。



WONG Ka Hong (Adan)
Promotion Secretary

Information System Secretary
LAU Yuen Kin (Kenneth)

「岸邊長坐思任期，
久伴諸友樂不疲，
先與莊員共嬉戲，
尚未盡興便要離，
莊期已畢心漸悲」

「呢年好高興認識到咁多位，多謝大家！」



新莊快訊

大家好！我哋係二零至二五至二零二六年度香港科技大學學生會
工學院學生會候任內閣Epitome！ 

Epitome意思係巔峰，係典型或極致嘅代表。我哋內閣希望透過
卓越嘅領導能力同對學生群體嘅理解，成為工學院學生嘅完美典
範，為大家展現出最優秀同完美嘅品質。

喺嚟緊呢一年，我哋會為各位members謀取福利，同埋舉辦唔同
好玩嘅event同workshop，令同學可以一路玩一路學嘢，有一個
更多姿多彩嘅U Life！



最後，好感激大家喺呢一年嚟嘅包容同支持，更加要多

謝大家對我哋嘅信任，令我哋可以盡心盡力咁服務大

家。呢一年嚟，我哋渡過咗唔同嘅困難同挑戰，除咗令

我哋得到成長外，都為我哋帶嚟唔少嘅回憶。

一年話咁快就過去，我哋喺呢一年都搞咗唔少活動。喺

籌備每個活動嘅同時，我哋都花費咗大量時間同心血，

好多謝各位嘅無私奉獻。無論結果係點，相信大家都喺

呢段莊期入面獲得難忘寶貴嘅回憶。

今期程報都嚟到尾聲喇。喺呢度，我哋衷心希望下莊可

以好好享受嚟緊一年嘅莊期，實踐自己嘅各種諗法，令

ESU變得更好。同時亦希望各位讀者可以繼續支持

ESU！

總結

